
Համաձայն Հայաստանի Հանրապետության կառավարության 2011 թվականի փետրվարի 10-ի N 168-Ն որոշմամբ հաստատված` գնումների գործընթացի կազմակերպման կարգի 32-րդ կետի 5-րդ ենթակետի <<բ>> պարբերության՝ Հայաստանի Հանրապետության կառավարությունը  ո ր ո շ ո ւ մ  է.

1. Սահմանել, որ Հայաստանի Հանրապետության մշակույթի նախարարության կողմից <<Հայաստանի Հանրապետության 2013 թվականի պետական բյուջեի մասին>> Հայաստանի Հանրապետության օրենքի N 1 հավելվածի 08 բաժնի 02 խմբի 07 դասի «05. Հուշարձանների ամրակայում, նորոգում և վերականգնում>> ծրագրով նախատեսված 11 պատմաճարտարապետական հուշարձանների վերականգնման, մեկ պատմաճարտարապետական հուշարձանի ամրակայման և մասնակի վերականգնման նախագծի կազմման և մեկ հուշարձանի տարածքի պեղման աշխատանքները ձեռք են բերվում բանակցային ընթացակարգ կիրառելու միջոցով՝ առանց գնումների մասին հայտարարությունը նախապես հրապարակելու, «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետով նախա​տեսված ընթացակարգով:
2. Հաստատել <<Հայաստանի Հանրապետության 2013 թվականի պետական բյուջեի մասին>> Հայաստանի Հանրապետության օրենքի N 1 հավելվածի 08 բաժնի 02 խմբի 07 դասի «05. Հուշարձանների ամրակայում, նորոգում և վերականգնում>>  ծրագրով նախատեսված բանակցային ընթացա​կարգով գնման գործընթաց իրականացնող պատմաճարտարապետական հուշարձանների ցանկը՝ համաձայն հավելվածի:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Հավելված
ՀՀ կառավարության 2013 թ.
հունիսի – ի N –Ն որոշման
ՑԱՆԿ
<<Հայաստանի Հանրապետության 2013 թվականի պետական բյուջեի մասին>> Հայաստանի Հանրապետության օրենքի <<Հուշարձանների ամրակայում, նորոգում և վերականգնում>> ծրագրով նախատեսված պատմաճարտարապետական հուշարձանների, որոնց վերականգնման աշխատանքների ձեռքբերումն իրականացվելու է «Գնումների մասին» Հայաստանի Հանրա​պետու​թյան օրեն​քի 20-րդ հոդվածի 5-րդ մասի 2-րդ կետով նախա​տեսված բանակցային ընթացա​կարգով
	ՀՀ
	Հուշարձանի անվանումը
	Նախահաշվային արժեքը /հազ. դրամ/

	1
	2
	3

	 
	Հուշարձանների վերականգնում
	 

	 
	ՀՀ Արագածոտնի մարզ
	 

	1.
	գ. Հարթավան` Աստվածընկալ վանք, Սբ Նշան եկեղեցի
	9850.0

	2.
	գ. Ոսկեվազ` Սբ Հովհաննես եկեղեցի
	5820.0

	3.
	գ. Իրինդ` Սբ.Աստվածածին եկեղեցի
	7430,0

	 
	ՀՀ Արմավիրի մարզ
	 

	4.
	գ. Այգեշատ` Թարգմանչաց եկեղեցի
	20500.0

	 
	ՀՀ Լոռու մարզ
	 

	5.
	գ. Քոբեր` ե/կայարան Քոբայրավանք
	17950.0

	6.
	գ. Լոռի բերդ` <<Լոռի բերդ>> ամրոց
	19700.0

	7.
	ք. Ալավերդի` Սանահինի վանք
	22500.0

	 
	ՀՀ Տավուշի մարզ
	 

	8.
	գ. Գոշ` Մ. Գոշի դամբարան
	6900.0

	 
	ՀՀ Կոտայքի մարզ
	 

	9.
	գ. Բջնի` Բջնո ամրոց
	7200.0

	 
	ՀՀ Վայոց ձորի մարզ
	 

	10.
	գ. Խաչիկ` Քարկոփի վանք
	14560.0

	 
	ՀՀ Սյունիքի մարզ
	 

	11.
	գ. Վաղուտնի` Որոտնավանք
	12150.0

	 
	Պատմաճարտարապետական հուշարձանների նախագծում
	 

	 
	ՀՀ Կոտայքի մարզ
	 

	12.
	գ. Բջնի` Բջնո ամրոց
	1800.0

	 
	Հուշարձանների հետախուզում և հնագիտական պեղում
	 

	13.
	գ. Լոռի բերդ` <<Լոռի բերդ>> ամրոց
	4500.0


ՏԵՂԵԿԱՆՔ – ՀԻՄՆԱՎՈՐՈՒՄ

	«ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ»

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1.
	Անհրաժեշտությունը

	
	    «Հայաստանի Հանրապետության 2013 թ. պետական բյուջեի մասին» Հայաստանի Հանրապետության թիվ ՀՕ-285-Ն օրենքի N 1 հավելվածով հաստատված «Հուշարձանների ամրակայում, նորոգում և վերականգնում» ծրագրով նախատեսված է թվով 21 պատմամշակութային հուշարձանների վերականգնման նախագծանախահաշվային փաստաթղթերի կազմում և վերականգնողական աշխատանքների իրականացում: 

    Դրանցից 1 հուշարձանում 2012 թ. գնումը կատարվել է վերականգնման աշխատանքների նախահաշվային արժեքի ամբողջ ծավալով, իսկ թվով 7 հուշարձանի գնման գործընթացը կմեկնարկի է 2013 թ.՝ մրցութային կարգով,

· որից 3-ում՝ Զովունի բնակատեղի /Ապարանի ջրամբար/, Խոսովի արգելոց՝ Աղջոց վանք և Տեղ գյուղի Սբ Գևորգ եկեղեցի հուշարձանների վերականգնման նախագծանախահաշվային փաստաթղթերի մշակման նպատակով ուսումնասիրությունների կազմակերպման, 
· 4-ում՝ գ. Արուճ, Արուճի համալիր, գ. Գոշ, Գոշավանք, գ. Գողթ, Գեղարդավանք և գ. Կամարիս, Սբ Հովհաննես եկեղեցի որոնցում վերականգնման աշխատանքներ:
    Թվով 13 հուշարձանում աշխատանքների իրականացման բնականոն գործընթացն ապահովելու և լրացուցիչ ֆինանսական ներդրումներից խուսափելու համար առաջարկվում է թույլատրել ՀՀ պետական բյուջեով նախատեսված աշխատանքների ձեռքբերումն իրականացնել «Գնումների մասին» Հայաստանի Հանրապետության օրեն​քի 20-րդ հոդվածի 5-րդ մասի 2-րդ կետով նախա​տեսված բանակցային ընթացա​կարգով /համաձայն որոշման հավելվածի/, որից՝
· 11 հուշարձանում՝ վերականգնման,

· 1-ում՝ նախագծանախահաշվային փաստաթղթերի մշակման աշխատանքներ,

· 1-ում՝ հուշարձանամերձ տարածքների պեղման: 

	2.
	Ընթացիկ իրավիճակը և խնդիրները

	
	     ՀՀ 2013 թ. պետական բյուջեի «Հուշարձանների ամրակայում, նորոգում և վերականգնում» ծրագրով նախատեսված թվով 6 (Ոսկեվազ գյուղի Սբ Հովհաննես եկեղեցի, Հարթավան գյուղի Աստվածընկալ վանք, Իրինդ գյուղի Սբ Աստվածածին եկեղեցի, Քոբեր կայարանի Քոբայրավանք, Խաչիկ գյուղի Քարկոփի վանք, Բջնի գյուղի Բջնո ամրոց) պատմաճարտարապետական հուշարձանների վերականգնողական աշխատանքները սկսվել են դեռևս 2005-2006 թթ, շարունակվել են հետագա տարիներին և մտել ավարտական փուլ: 2009-2011 թթ. սկսվել և շարունակվում են Այգեշատ գյուղի Թարգմանչաց եկեղեցու, Լոռի բերդ գյուղի «Լոռի բերդ» ամրոցի, Ալավերդի քաղաքի Սանահին վանքի, Գոշ գյուղի Մ. Գոշի դամբարանի, իսկ 2012 թ. սկսվել և 2013 թ. ավարտական փուլ է մտել Վաղատին գյուղի Որոտնավանքի վերականգնման աշխատանքները:

   Վերը նշված պատմամշակութային հուշարձանների վերականգնողական աշխատանքներն իրականացրած և հուշարձանների վերականգնման ոլորտում մասնագիտացված կապալառու կազմակերպությունները քաջածանոթ են այդ աշխատանքների ընթացքում ծագած ու մասնագիտական լուծումներ պահանջող տարաբնույթ խնդիրներին: Նրանց կողմից բարձրացված հարցադրումները մասնագիտական առումով հիմնավորված են և ունեն տվյալ հուշարձանի վերականգնման ընթացքում ի հայտ եկած առանձնահատուկ խնդիրների համապատասխան լուծման փորձ և մասնագետ-վարպետներ (հատկապես քարի մշակման, շարման, պատերում ճեղքերի ու ճաքերի ներարկման, մետաղական ձգման, քանդման, վերաշարման, քիմիական ու ֆիզիկական նյութաբանական միջամտությունների և այլն), ինչը նպաստում է հուշարձանի անխաթար ու գիտականորեն հիմնավորված շարունակական վերականգնմանը: Վերջիններիս սակավաթվությամբ պայմանավորված` վերականգնման ընթացքում գտնվող հուշարձանների համար նոր մրցույթների արդյունքում այլ կապալառուներով և դրանցում ներգրավված ոչ փորձառու մասնագետներով փոխարինելու հանգամանքը կբերի լրացուցիչ խնդիրների առաջացմանը:
    Բացի այդ, վերոնշյալ հուշարձանների նախագծանախահաշվային փաստաթղթերով նախատեսված և կապալառու կազմակերպությունների կողմից կատարված աշխատանքների համար (տախտակամածի կապում, ժամանակավոր կառույցների` գնված նյութերի պահեստավորում, կացարաններ, ծածկեր, տեխնիկական միջոցներ և ենթակառուցվածքներ` ինժեներական ուղեգծեր և այլն, նյութերի մշակման աշխատանքներ (օրինակ` կրի հանգեցման գործընթաց), քարի մշակում, նաև արդեն ներդրված նյութական միջոցներ (քար, կիր, ամբարձիչ, տախտակամած և այլն) արդեն իսկ տրամադրվել են համապատասխան դրամական միջոցներ: Հարկ է նշել, որ մրցութային` նոր կապալառու կազմակերպություններով փոխարինումը կհանգեցնի լրացուցիչ աշխատանքների իրականացմանը, հետևաբար նաև` 2013թ. ՀՀ պետական բյուջեի հատկացումներով չնախատեսված նյութական ու ֆինանսական ծախսերի:

      2012 թ. վերականգնվող հուշարձանների անվանացանկում իր պատմաճարտարապետական արժեքով ու հետագա անխաթար պահպանության խնդիրներով առանձնանում է ՅՈՒՆԵՍԿՕ-ի համաշխարհային ժառանգության ցանկում ընդգրկված Սանահին վանական համալիրը, մի հուշարձան, որի վերականգնողական աշխատանքներին զուգընթաց, համաձայն նախագծի, պետք է իրականացվեն նաև հուշարձանների տանիքների բուսածածկի, գրունտային և մթնոլորտային ջրերի դեպի հուշարձան ներթափանցումը կանխարգելող միջոցառումներ, աշխատանքներ, որոնց կատարումը նպատակահարմար ենք գտնում վստահել հուշարձանների վերականգնման բնագավառում երկար տարիների աշխատանքային փորձ ունեցող, այդ աշխատանքների առանձնահատկություններին տիրապետող և արդեն մասնագիտացված կազմակերպության կողմից:
    2012 թ. կատարված պեղման աշխատանքների տվյալների և մասնագիտական քննարկումների արդյունքում անհրաժեշտություն է առաջացել շարունակել Բջնի գյուղի Բջնո ամրոցի գաղտնուղու նախկինում մշակված նախագիծի նոր բացահայտված հատվածները, ինչպես նաև ուսումնասիրել և լրացուցիչ մշակել պարսպապատերի մուտքային ու եզրային հատվածների վերականգնման նախագիծը` հանձնարարելով դրանք Բջնո ամրոցի վերականգնման նախագիծը մշակած կազմակերպությանը: Շարունակական բնույթ են կրում նաև Լոռի բերդ գյուղի «Լոռի բերդ» ամրոցի տարածքի խնդրահարույց հատվածների պեղման աշխատանքները:

      Շարունակական բնույթ են կրում նաև 2010 թ. <<Լոռի բերդ>> ամրոցում սկսված պեղման աշխատանքները, ինչը հնարավորություն կտա հստակեցնելու <<Լոռի բերդ>> արգելոցի բացօթյա ցուցադրության ցուցադրական համալիրները, միջնադարյան Հայաստանի քաղաքային կենցաղն ու մշակույթը լուսաբանող կազմակերպվելիք գիտական ցուցադրության հիմնական ուղղվածությունը:
    Թվարկված խնդիրների շուրջ ՀՀ ֆինանսների նախարարության հետ համատեղ բազմաթիվ անգամ կազմակերպվել են տարբեր մակարդակի քննարկումներ, ինչի արդյունքում ՀՀ կառավարության համապատասխան որոշմամբ թույլատրվել է ՀՀ պետական բյուջեով նախատեսված աշխատանքների ձեռքբերումն իրականացնել «Գնումների մասին» Հայաստանի Հանրապետության օրեն​քի 20-րդ հոդվածի 5-րդ մասի 2-րդ կետով նախա​տեսված բանակցային ընթացա​կարգով:

    Պատմամշակութային հուշարձաններին առընչվող տարաբնույթ աշխատանքների ձեռքբերման գնման գործընթացը վերոնշյալ կարգով 2014 թվականին կազմակերպելու համար անհաժեշտ է կարգավորել ոլորտի առկա և հնարավոր նշված խնդիրները, ինչի համար արդեն իսկ ՀՀ մշակույթի նախարարությունում ստեղծվել է աշխատանքային խումբ: Վերջինիս կողմից մինչև 2013 թվականի ավարտը կմշակվի պատմության և մշակույթի հուշարձանների ուսումնասիրության, հաշվառման, հետազոտման, հնագիտական պեղման, ամրակայման, նորոգման, վերականգնման, դրանց գիտանախագծային փաստաթղթերի կազմման, փորձաքննման, գիտական ղեկավարման, հեղինակային և տեխնիկական հսկողության աշխատանքներն իրականացնելու իրավասություն ունեցող անձանց և/կամ կազմակերպություններին ներկայացվող պահանջների սահմանման և հավաստագրերի տրամադրման կարգ (որով կսահմանվեն աշխատանքների կատարման համար համապատասխան պահանջները և կհստակեցվեն ոլորտում առկա հնարավորությունները), քանի որ բնագավառում աշխատանքների կատարման առանձին (հատուկ) լիցենզիայի բացակայությունը հնարավորություն է տալիս այդ աշխատանքների գնման մրցույթներին մասնակցելու և հաղթելու այնպիսի կազմակերպությունների, որոնք չունեն նմանատիպ փորձ ու համապատասխան մասնագետներ, ինչը ավելացնում է գիտավերականգնողական աշխատանքների ոչ ճիշտ կատարման և ակնկալվող արդյունքների նվազեցման ռիսկերը: 

Կմշակվեն նաև յուրաքանչյուր հուշարձանի մասով վերականգնման մնացորդային աշխատանքների ձեռքբերման մրցույթների իրականացման համար անհրաժեշտ համապատասխան փաստաթղթերի փաթեթները, ինչպես նաև ավարտին կհասցվեն «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքի «Հուշարձանների ամրակայում, նորոգում և վերականգնում» ծրագրով նախատեսված աշխատանքների ձեռքբերումը:

      Ելնելով վերոնգրյալից խիստ անհրաժեշտություն է առաջանում ՀՀ 2013 թ. պետական բյուջեի «Հուշարձանների ամրակայում, նորոգում և վերականգնում» ծրագրով նախատեսված և շարունակական բնույթ կրող աշխատանքների ձեռքբերումն իրականացնել «Գնումների մասին» Հայաստանի Հանրապետության օրեն​քի 20-րդ հոդվածի 5-րդ մասի 2-րդ կետով նախա​տեսված բանակցային ընթացա​կարգով:

	3. 
	Տվյալ բնագավառում իրականացվող քաղաքականությունը

	
	Պատմամշակութային անշարժ հուշարձանների պահպանության և դրանց` հաջորդ սերունդներին փոխանցման գործընթացի անընդհատության ապահովում, գիտականորեն հիմնավորված վերականգնման նախագծերի մշակման, ուսումնասիրման /պեղման/ և վերականգնողական աշխատանքների կազմակերպում:

	4. 
	Կարգավորման նպատակը և բնույթը

	
	Ստեղծել համապատասխան իրավական դաշտ «Հայաստանի Հանրապետության 2013 թ. պետական բյուջեի մասին» Հայաստանի Հանրապետության թիվ ՀՕ-285-Ն օրենքի N 1 հավելվածով հաստատված, «Հուշարձանների ամրակայում, նորոգում և    վերականգնում» ծրագրով նախատեսված թվով 15 պատմամշակութային հուշարձանների վերականգնման նախագծանախահաշվային փաստաթղթերի մշակման, պեղման աշխատանքների իրականացման համար: Վերը նշված խնդիրներից ելնելով` անհրաժեշտություն է առաջացել 11 պատմաճարտարապետական հուշարձանի վերականգնման, 1 հուշարձանի վերականգնման նախագծի կազմման և 1 հուշարձանի տարածքի պեղման աշխատանքների ձեռքբերումն իրականացնել բանակցային ընթացակարգով` առանց գնումների հայտարարությունը նախապես հրապարակելու: 

	5. 
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման գործընթացում քննարկումներ են կազմակերպվել բնագավառի փորձագետների, ՀՀ մշակույթի և ֆինանսների նախարարությունների մասնագետների մասնակցությամբ:

	6.
	Ակնկալվող արդյունքը

	
	«Հայաստանի Հանրապետության 2013 թ. պետական բյուջեի մասին» Հայաստանի Հանրապետության թիվ ՀՕ-285-Ն օրենքի  N 1 հավելվածով հաստատված, «Հուշարձանների ամրակայում, նորոգում և վերականգնում» ծրագրով նախատեսված պատմամշակութային հուշարձանների վերականգնման, նախագծանախահաշվային փաստաթղթերի մշակման, հուշարձանամերձ տարածքների պեղման և վերականգնողական աշխատանքների կատարում:


ՀՀ մշակույթի նախարար



Հասմիկ Պողոսյան

ՏԵՂԵԿԱՆՔ

<<ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
<<Գնման գործընթաց կազմակերպելու մասին>> Հայաստանի Հանրապետության կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ

<<ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ
<<Գնման գործընթաց կազմակերպելու մասին>> Հայաստանի Հանրապետության կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:






